
Nise NissuSelhnisaNísa Marsvin

Niisa Phocoena phocoena

Harbour porpoise

Niisa © Fernando Ugarte

Ilisimatusarneq: Niisat ullormut minnerpaamik timimik 
oqimassusaasa 10%-iatut annertugisoq nerissallugu pisariaqartippaat; 
tassunga sanilliullugu aarluit timimik oqimaassusaata 3%-iat 
nerisarpaat. Soormita niisat taama annertutigisumik nerinissartik 
pisariaqartippaat?

Niisa arfernit kigutilinnit tamanit uumasuuvoq minnerpaaq. Taamaallaat 
nunarsuup avannaani naammattuugassaapput, pingaartumillu sinerissap 
ungasinngittuani uumasuullutik, kisianni avataani aamma 
naammattoorneqartarput. Ilaannikkut aamma kuunnut majorsin naasarput!
Niisat nujuartuupput nalinginnaasumillu angallatit ingalassimaniartarpaat. 
Pingaartumik aarlunnit piniarneqartarput, taamaattorli uumaffiisa ilaanni 
aamma anarnanit, sigguttuuniillu saassunneqartartut ilisimaneqarpoq.

Niisat aarluarsunnit allaanerusumik 
isikkoqarput pissuseqarlutillu. Niisat 
mikisumik, pingasunik teqeqqulimmik 
naparutaqarput takisuumillu siggoqaratik. 
Timaat nerinnattuupput, kingutaallu 
manissuullutillu nivaattatut iluseqarput, 
aarluarsuilli amitsunik timeqarput kigutaallu 
suluunnatut iluseqarlutik. Niisat 
aarluarsunnit “oqalunnginnerusarput”, 
tamarmilli sumiissusersiornerminnut 
piniagassaminnillu ujarlernerminnut nipimik 
sumiissusersiorneq atortarpaat. Niisat 
amerlanatik uumasoqatigiittuunerupput. 
Ataatsimut isigigaanni nunarsuatsinni 
niisat uumasut immikkoortut arfiniliupput.

Tulluttut taaguutaani oqaaseq “porpoise” franskit 
oqaasiannit “porc poisson”-imit 
peqquteqarsorineqartarpoq, isumaqartillugu 
“puuluki aalisagaq”! Ukiuni akullerni ilagiit 
katuullit tallimanngornikkut neqitorneq 
akuerisarinngilaat, taamaattumik taamanikkut 
inuit neqitunnginnissartik pinngitsoorumallugu 
puuluki aalisagaanerartarpaat. Nunat sisamani 
NAMMCO-mi ilaasortani  niisap taaguutaa 
nalinginnaasoq Qallunaatsiatoqqat oqaasiannit 
“hnísa”-mit pinngorpoq, isumaqartoq 
“tangajortoq”, anersaaraangami nipi pilersitaa 
malillugu. Paatsuunganeq annertuseqqiinarlugu 
oqaatigineqaannassaaq ilisimatuut niisamut 
taaguutaat Phocoena phocoena grækerit 
“puisimut angisuumut” taaguutigimmassuk.

Inersimasutut angissusaa 1.9 meterit
Inersimasutut oqimaassusaa 75 kg
Ukiuisa annerpaaffiat 8-10 ukiui
Uku nerisarai aalisakkat ataatsimoortut 
mikisut
Eqimattani amerlassusaat 1-8
Uumasut qaasuttut aarluit, sigguttuut, 
eqalussuit angisuut

IUCN-ip uumasoqatigiiaat 
nungoriaannaasut allattorsimaffiutaanni 
inissisimaffiat nungoratarsinnaanngilaq 
(2023)
Atlantikup Avannaani peqassusaat 
500,000
Ukunani piniarneqartarpoq   
                                  3,179 niisat/ukiumut
2019-2023-mi agguaqatigiissillugu

